
SZIYORAT TURIZMINI 

RIVOJLANTIRISHNING MUHIM 
XUSUSIYATLARI

Mirzayev Qulmamat Jonuzoqovich
I.f.d., Samarqand iqtisodiyot va servis instituti 
“Raqamli iqtisodiyot” kafedrasi mudiri, professor

Shukurov Tohirjon Izzatullo o‘g‘li
Samarqand iqtisodiyot va servis instituti 

mustaqil izlanuvchisi

Annotatsiуa: Tadqiqotlarning natijalari O‘zbekistonda turizm sohasini yo‘nalishlaridan biri ziyorat turizmini rivojlantirish 
ustuvor ahamiyat kasb etishini ko‘rsatmoqda. Uning bandlik, aholi daromadlari va farovonligini oshirishdagi o‘ziga xos 
muhim xususiyatlari va imkoniyatlari mazkur maqolada mualliflar tomonidan ko‘rsatib berilgan.

Kalit so‘zlar: turizm, iqtisodiyot, ziyorat, turist, din, yodgorlik, maqbara, bandlik, aholi, daromad, farovonlik, induksiya, 
deduksiya, tizimli, tahlil,tendensiya va boshqalar.
Abstraсt: The results of the research show that the development of pilgrimage tourism is one of the directions of the 
tourism industry in Uzbekistan. Its important features and opportunities for increasing employment, income and well-
being of the population are shown by the authors in this article.

Keу words: tourism, economics, pilgrimage, tourist, religion, monument, grave, employment, population, income, abun-
dance, induction, deduction, systematics, analysis, trend and others.
Аннотация: Результаты исследования показывают, что развитие паломнического туризма является одним из 
направлений туристической отрасли Узбекистана. Его важные особенности и возможности для повышения заня-
тости, доходов и благосостояния населения показаны авторами в данной статье.

Ключевые слова: туризм, экономика, паломничество, турист, религия, памятник, могила, занятость, население, 
доход, изобилие, индукция, вычет, систематика, анализ, тенденция и другие.

K I R I S H
Yangi O‘zbekistonni rivojlantirishda va Respublika iqtisodiyotini jadal isloh etishda turizm sohasining 

taraqqiyoti va ayniqsa, ziyorat turizmi alohida ahamiyatga kasb etadi. Ta’kidlash joizki, O‘zbekiston Respub-
likasi ziyorat maskanlari va qadamjolari bo‘yicha ulkan imkoniyatlarga ega davlatlardan hisoblanadi. Bu borada 
Respublikamizda bir qator me’yoriy-huquqiy xujjatlar qabul qilingan va ular asosida mamlakat iqtisodiyoti uchun 
muhim hisoblangan “O‘zbekiston -2030” strategiyasida ziyorat turizmiga alohida ustivorlik berilgan.

 O‘zbekiston Respublikasi Prezidentining 2023-yil 11-sentabrdagi “O‘zbekiston – 2030” strategiyasi 
to‘g‘risida PF-158-son Farmonibilan tasdiqlangan Respublikamizning 2030-yilgacha bo‘lgan strategiyasiga 
muvofiq “Respublikamizda xorijiy turistlar sonini 15 millionga, ichki sayyoxlar sonini 25 millionga, ziyorat turizmi 
bo‘yicha keladigan turistlar sonini 3 million nafarga oshirish” muhim maqsad sifatida belgilangan.

M A V Z U G A  O I D  A D A B I Y O T L A R  T A H L I L I
Mamlakatimizda turizmning alohida turlaridan biri hisoblangan ziyorat turizmi bo‘yicha soha mutaxassis-

lari, olimlar o‘z fikrlarini bayon qilishgan. Bunday ilmiy qarashlar jumlasiga quyidagilarni kiritish mumkin.
Bu borada Rossiyalik olimlardan N.I. Kabushkin turizmni “Insonni sayohat davomida yuzaga keladigan 

munosabatlar majmui va o‘zaro aloqa hamda hodisalar butunligi”1 sifatida ta’riflaydi
Boshqa bir iqtisodchi Azar V.I. turizmni “Turizmga alohida bir davlat milliy xo‘jaligi chegalarida yoki jahon 

xo‘jaligi miqiyosidagi muayyan unsurlar o‘rtasidagi aloqalari mavjud bo‘lgan yirik iqtisodiy tizim sifatida qarash 
lozim”,2 deb ta’kidlagan.

Respublikamiz iqtisodchilaridan B.Sh.Safarovning ta’kidlashicha, turizm “Jamiyatda insonlarning istiqomat 
qilish joyidan tashqarida bo‘sh vaqtidan foydalanish va buning uchun zarur bo‘lgan xizmat va tovar turlarini 
qayta ishlash shartlari bilan bog‘liq bo‘lgan munosabatlar majmuasini ifodalaydi”3 deb atagan.

Shuningdek turizm va ziyorat turizmi bo‘yicha boshqa bir qator iqtisodchi olimlar, jumladan akademik 
N.T.To‘xliyev4, professorlar I.S.Tuxliyev5, M.Q.Pardayev6, D.X.Aslanovalarning ham o‘z qarashlari va fikrlarini 
bayon qilishgan.

T A D Q I Q O T  M E T O D O L O G I YA S I
Mazkur maqolada turizm xizmatlari shuningdek ziyorat turizmini hozirgi holatini va rivojlanish tendensi-

yalarini o‘rganishda ilmiy bilishning induksiya va deduksiya, tizimli tahlil, qiyoslash, tahlil va sintez, iqtisodiy va 
statistik tahlil kabi usullardan keng foydalanilgan.

T A H L I L  V A  N A T I J A L A R
O‘zbekiston Respublikasi iqtisodiyotini jadal rivojlantirishda turizm muhim strategik tarmoq sifatida alo-

hida ahamiyatga ega va mazkur turizmning ziyorat yo‘nalishi ustuvor ahamiyatga ega hisoblanadi. Bizning 
hisob-kitoblarimizga ko‘ra O‘zbekiston Respublikasiga tashrif buyurayotgan turistlarning 45% ziyorat maqsa-
dida keladigan turistlar hisoblanadi. Bu borada Respublikamizda ayniqsa, Samarqand shahri va viloyati hudud-
larida sayyohlar tashrif buyuradigan obyektlar (maskanlar) sifatida “Imom al-Buxoriy maqbarasi”, “Shoxi Zinda 
maqbarasi”, “Go‘ri Amir maqbarasi”, “Doniyor Payg‘ambar maqbarasi”, “Hazrati Xizr masjidi”, “Imom al-Mo-
turudiy maqbarasi”, “Xo‘ja Ahrori Valiy maqbarasi”, “Xazrati Dovud maqbarasi”, “Chorchinor” ziyoratgohlari va 
boshqa ko‘plab diqqatga sazovor joylarni keltirishimiz mumkin. Alohida ta’kidlash lozimki Respublikamizda 
ziyo  rat turizmini rivojlantirishning zaruriyati quyidagilar:

Birinchidan, har bir inson ruhiy poklanish maqsadida ziyorat turizmini amalga oshiradi va undan ruhiyatini 
sog‘lomlashtirish imkoniyatiga ega bo‘ladi;

Ikkinchidan, alohida olingan din vakillari jumladan Islom dini vakillari Islom dini qoidalariga ko‘ra ushbu 
yo‘nalishdagi sohaning yetuk namoyondalarini va ularning qabrlarini ziyorat qiladi va ularga xurmat bajo kelti-
radi.

Uchinchidan, har bir ziyoratchi ma’naviy ozuqa oladi va ushbu ozuqadan iqtisodiyotning turli ijtimoiy-iqti-
sodiy sohalarini rivojlantirishda o‘z hissalarini qo‘shadi;

To‘rtinchidan, Vatanimiz hududlarida uzoq tarixda o‘z faoliyati bilan iz qoldirgan, jahon tamadduniga o‘z 
hissasini qo‘shgan, yirik davlat arboblariga hurmat bajo keltirish maqsadida tashrif buyuradilar;

Beshinchidan, soha mutaxassislari, olimlar, tadqiqotchilar tomonidan ziyorat turizmi tarixini chuqur 
o‘rganish maqsadida ziyorat maskanlariga tashrif buyuradilar.

Tahlillar shuni ko‘rsatadiki, Respublikamizda ziyorat turizmini rivojlantirishga bir qator iqtisodiy, huquqiy, 
moliyaviy-iqtisodiy omillar ta’sir etadi. Bizning fikrimizda ular quyidagilardan iborat:

1. Hukumatning ushbu sohaga yetarli e’tibor qaratishi va zaruriy me’yriy xujjatlarni yaratishi;

2. Mamlakatda diniy erkinlik va bag‘rikenglikka qonuniy ustuvorlik berilishi;

1 “Кабушкин Н.И.-“Менежмент туризма”. Учебник. Москва. Новой знаный 2004 г. ст 35-36.
2 Азар В.И. ва бошқалар.-“Экономика туристического ринка”. Москва. ИПКГ 1998 г. ст 7-8.
3 B.Sh.Safarov-“Mintaqaviy turizm xizmat bozorining iqtisodiy mexanizmini takomillashtirish” Monografiya Toshkent. O‘zbekiston milliy 

inseklopediyasi 2013-y. 14-bet.
4 Н.Т.Тухлиев, Т.Абдуллаева-“Национальные модели развития туризма”.–Т,: Гос. науч. изд-во “Ўзбекистон миллий 

энциклопедиячи”. 2006.
5 I.S.Tuxliyev va boshqalar-Turizmni rejalashtirish. –Darslik.–T.: “Iqtisod-Moliya” nashriyoti. –2010.–238 b.
6 M.Q.Pardayev, R.Atabayev. –Turistik resurslarni tahlil qilish va baholash.–Samarqand SamISI, 2006-137 b.

4. Ziyorat turizmini davlat tomonidan moliyaviy qo‘llab- quvvatlanishi;

5. Ziyorat turizmini rivojlantirishning muhim asosi hisoblangan insonlarining turli dinlarga e’tiqodini kucha-
yishi.

Yuqoridagilardan kelib chiqib, tahlillar natijasiga ko‘ra Samarqand hududida mintaqaviy ziyorat turizmi 
ziyo ratchilari uchun asosiy maskanlari tarkibiy tuzilmasi tahlil qilindi (1-rasm)

1-rasm: Samarqand hududida mintaqaviy ziyorat turizmi ziyoratchilari uchun asosiy maskanlari tarkibiy 
tuzilmasi

Yuqoridagilardan kelib chiqib alohida ta’kidlash lozimki Respublikamizda ayniqsa, uning muhim mintaqa-
laridan biri hisoblangan Samarqand viloyati hududida ziyorat turizmini rivojlantirishning asosiy yo‘nalishlari 
quyi dagilardan iborat:

Birinchidan, “O‘zbekiston–2023” strategiyasidan kelib chiqib ziyoratchilar sonini Respublikamizda 3 mlnga 
yetkazish maqsadiga mos “Imom Al Buxoriy” majmuasiga tashrif buyuruvchilar sonini kamida 2 mlnga yetka-
zish va ularning extiyojiga mos yanada oshirish;

Ikkinchidan, Samarqand hududida ziyoratchilar extiyojidan kelib chiqib yangi ziyorat turistik marshrutlarini 
shakllantirish, masalan “Al Buxoriy-Nurota”, “Al Buxoriy-Ibroxim ota”, “Al Buxoriy-Suyal ota” va hokazolar;

Uchinchidan, tashrif buyuruvchi ziyoratchilar extiyojidan kelib chiqib Samarqand hududiga tashrif buyurgan 
ziyoratchilarni respublikamizning boshqa xududlari bilan alohida tizimli ziyorat marshrutlarini shakllantirish. 
Jumladan “Al Buxoriy-Naqshbandiy”, “Al Buxoriy-At Termiziy” va boshqalar;

To‘rtinchidan, Samarqand hududida joylashgan boshqa ziyoratgohlarga tashriflarni kengaytirish, masalan, 
tashrif buyuruvchilar orasida “xalq himoyachisiga aylangan “temirning piri” sifatida etirof etiladigan “Xazrati 
Dovud ” kabi ziyoratgohlardan mijozlar extiyojidan kelib chiqib, keng foydalanish;

Beshinchidan, Turkiy xalqlarninsh buyuk sarkardasi Xalq qaxramoni Amir Temur qabrini ziyorat qilish,“Amir 
Temur maqbarasi” marshruti bo‘yicha alohida Rempublika turistik ziyoratlarni tashkil etish;

Oltinchidan, Respublikamizning Samarqand hududida joylashgan “Doniyor Payg‘ambar” maqbarisidan 
foydalangan holda uchta din vakillarining (musulmon, xristian, va yaxudiylar) ziyoratini tizimli tashkil etish va 
shu orqali xalqlar o‘rtasida diniy bag‘rikenglik jarayonini rivojlantirish.

X U L O S A
Yuqoridagilardan kelib chiqib, Respublikamizdagi turizm faoliyatini tashkil etish hamda ziyorat turizmini 

tizimli rivojlantirish jarayoni quyidagi yangi imkoniyatlarni ochib beradi:

Birinchidan, tashrif buyuruvchilar orasida ziyoratchilar sonini oshirish va buyuk ajdodlarga bo‘lgan xurmatni 
oshirish;

Ikkinchidan, yosh avlodni vatanga sadoqat ruhida tarbiyalash imkoniyatlarini kengaytirish;

Uchinchidan, ziyorat turizmini amalga oshirish orqali insonlarni “ruxiy poklanish” turli ruhiy azoblardan 
qutqarish xissini kuchaytirib, inson psixologiyasini o‘zgartirish;

To‘rtinchidan, ziyoratchi turistlar sonini oshirish orqali Respublikamizda valyuta tushumini ko‘paytirish va 
iqtisodiy imkoniyatlarini kengaytirish, yangi ish o‘rinlarini yaratish xamda aholi turmush darajasini oshirishdan 
iborat.

Foydalanilgan adabiyotlar ro‘yxati:
1. O‘zbekiston Respublikasining 2019-yil 7-iyuldagi O‘RQ-549-son “Turizm to‘g‘risida”gi Qonuni. Qonun hujjatlari ma’lu-

motlari milliy bazasi, 19.07.2019-y. 03.19.549.3446-son.
2. “Кабушкин Н.И. “Менежмент туризма”. –Учебник. –Москва. –Новой знаный. –2004 г. 
3. Азар В.И. ва бошқалар. –“Экономика туристического ринка”. –Москва. –ИПКГ 1998 г. 
4. Н.Т.Тухлиев, Т.Абдуллаева- “Национальные модели развития туризма”. –Т,: Гос. науч. изд-во. –“Ўзбекистон 

миллий энциклопедиячи”–2006.
5. I.S.Tuxliyev va boshqalar –Turizmni rejalashtirish. Darslik. –T.: “Iqtisod-Moliya” nashriyoti. –2010. –238 b.
6. M.Q.Pardayev, R.Atabayev –Turistik resurslarni tahlil qilish va baholash.–Samarqand SamISI. –2006-137 b
7. B.Sh.Safarov “Mintaqaviy turizm xizmat bozorining iqtisodiy mexanizmini takomillashtirish” Monografiya Toshkent. 

O‘zbekiston milliy inseklopediyasi. –2013-y.

